
[image: image1.wmf]ᐅᒫᔪᓕᕆᓂᕐᒧᑦ ᑐᒃᓯᑎᓯᒋᐊᕈᑏᑦ

ᐱᔾᔪᑖ: ᑕᓯᐅᔭᕐᔪᐊᑉ ᐱᖓᓐᓈᓂ ᓇᓄᐃ

ᐱᕙᓪᓕᐊᓂᕆᓯᒪᔭᖓ:

ᑕᓯᐅᔭᕐᔪᐊᑉ ᐱᖓᓐᓈᓂ ᓇᓄᐃᑦ ᑭᒡᓕᖃᕐᒪᑕ ᑰᔾᔪᐊᕌᓗᖕᒥᒃ ᑲᖏᕐᖠᓂᕐᒧᑦ. ᖃᐅᔨᓴᖅᑎᕐᔪᐊᑎᒍᑦ ᖃᐅᔨᓴᕈᑕᐅᓯᒪᔪᓂ ᓇᓗᓇᐃᖅᑕᐅᓯᒪᖕᒪ ᓇᓄᖏ ᐃᓅᓴᓪᓕᕙᓪᓕᖅᓯᒪᓂᖏᓐᓂᒃ 1200-ᓂᒃ 950-ᒧᑦ. ᑖᒃᑯᐊ ᖃᐅᔨᓴᕈᑕᐅᓯᒪᔪᑦ ᖃᐅᔨᓴᖅᑕᐅᓂᐅᓚᐅᖅᑐᒥ 1990-ᒥᒃ 2002-ᒧᑦ. ᖃᐅᔨᓴᖅᑎᕐᔪᐊᑦ ᐃᓱᒪᔪᑦ ᓯᑯᐃᓴᕋᐃᖃᑦᑕᓕᕐᓂᖓᓄᑦ ᐊᒻᒪᓗ ᓯᑯᓇᓵᖃᑦᑕᓕᕐᓂᖓᓄᑦ ᐱᔾᔪᑎᖃᖅᓱᕆᑦᓯᓪᓗᑎᒃ ᑕᒪᒃᑯ ᐆᒪᔪᑦ ᓈᖕᒪᖅᑭᔮᕈᓐᓃᖅᓯᒪᓂᖏᑦ. ᖃᐅᔨᓴᖅᑕᐅᓯᒪᔪᑐᐊᖅ ᑰᔾᔪᐊᕌᓗᑉ ᓄᓈ.

ᐃᓄᐃᑦ ᖃᐅᔨᒪᓂᖓᒍᑦ ᐃᓪᓗᖔᖓᓅᕐᒪᑦ. ᑐᓐᖓᕕᒃᑯᑦ ᐃᓕᓐᓂᐊᖃᑎᒌᑦᑎᑦᓯᓚᐅᕐᒪᑕ ᑲᑎᓐᖓᓂᕐᒥᒃ ᐊᐅᒡᒍᓯ 2005-ᒥ ᐃᓐᓇᕐᓂᒃ ᐊᒻᒪᓗ ᐊᖑᓇᓱᒃᑎᓂᒃ ᐊᕐᕕᐊᓃᓐᖔᖅᑐᓂᒃ, ᑎᑭᕋᕐᔪᐊᕐᒥᒃ ᐊᒻᒪᓗ ᑲᖏᕐᖠᓂᕐᒥᒃ. ᐃᓐᓇᐃᑦ ᐊᒻᒪᓗ ᐊᖑᓇᓱᒃᑏᑦ ᐅᑯᐊᖑᓚᐅᖅᑐᑦ; ᐆᓕ ᐃᑎᓐᓄᐊᖅ, ᔫ ᖃᓗᔾᔭᖅ, ᓗᐃ ᕗᐃᓯ, ᓴᐃᒪᓐ ᖃᐅᒪᒃ ᐊᒻᒪᓗ ᔫ ᖃᕆᑕᖅ. ᑖᒃᑯᐊ ᐊᐱᖅᓱᒐᐅᓚᐅᖅᑐᑦ ᐃᓅᑑᔾᔭᖅᑐᑎᒃ ᐊᒻᒪᓗ ᑲᑎᓐᖓᑎᓪᓗᒋᑦ. ᓇᓗᓇᐃᖅᓯᔪᐃᓐᓇᐅᓚᐅᖅᑐᑦ ᖃᐅᔨᓇᖅᓯᒪᓐᖏᓐᓂᖓᓂᒃ ᐃᓅᓴᓪᓕᕙᓪᓕᖅᓯᒪᓂᐅᔪᒥᒃ ᐊᑯᓂᐊᓗᒃ ᑕᐅᕙᓂᒥᐅᖑᓯᒪᒐᓗᐊᕋᒥᒃ ᖃᐅᔨᓚᐅᖅᓯᒪᓂᕋᓚᐅᓐᖏᑦᑐᑦ. ᐅᖃᓚᐅᖅᑐᑦ 1900-ᖏᑦ ᐱᒋᐊᓕᕋᑖᖅᑎᓪᓗᒋᑦ ᑰᔾᔪᐊᕌᓗᖕᒥᒃ ᑕᑉᐸᐅᖔᓗᒃ ᐃᒡᓗᓕᒐᕐᔪᒻᒧᑦ, ᐃᓄᐃᑦ ᐃᓱᒫᓗᖃᑦᑕᖅᓯᒪᓚᐅᓐᖏᒻᒪᑕ ᓇᓄᐃᑦ ᑎᑭᕌᕋᔭᕐᓂᖏᓐᓂᒃ ᓄᓇᖏᓐᓄᑦ. ᐃᓄᐃᑦ ᐊᖑᓇᓱᖃᑦᑕᖅᓯᒪᔪᑦ ᓇᓄᕐᓂᒃ ᐊᑐᐃᓐᓇᕈᖅᑐᖃᑐᐊᕌᖓᑦ ᑕᒪᒃᑯᓇᓂ ᐊᐃᕕᖃᕐᓂᐅᔪᓂ.

ᐃᓄᐃᑦ ᖃᐅᔨᖃᑦᑕᖅᓯᒪᓕᖅᑐᑦ ᐊᒥᓲᓂᖅᓴᐅᓕᕐᓂᖏᓐᓂᒃ ᐊᒻᒪᓗ ᓇᓄᖃᕐᓂᖅᓴᐅᓕᕐᓂᖓᓂᒃ ᑰᔾᔪᐊᕌᓗᖕᒥ ᐃᓄᖏᑦ ᐅᓄᖅᓯᓚᐅᖅᑎᓪᓗᒋᑦ ᐅᓇᑕᕐᔪᐊᕐᓂᐅᑉ ᐊᐃᑉᐹᓂ ᒥᐊᓕᒃᑲᒥᐅᑦ ᐊᒻᒪᓗ ᑲᓇᑕᒦᓐᖔᖅᑐᑦ ᐅᓇᑕᖅᑐᒃᓴᐃᑦ ᑕᐃᑲᓂ ᒥᕝᕕᓕᐅᓚᐅᖅᑎᓪᓗᒋᑦ ᑰᔾᔪᐊᕌᓗᖕᒥ. 1942-ᖑᑎᓪᓗᒍ ᐊᑐᖅᑕᐅᓚᐅᖅᑐᖅ ᑕᒪᓐᓇ. 300 ᒥᑦᓵᓂ ᐃᓄᖃᑐᐃᓐᓇᓚᐅᕋᓗᐊᖅᓱᓂ 6,000-ᖏᓐᓃᓕᓚᐅᖅᐳᑦ ᐊᕙᑎᑦ ᐅᑭᐅᑦ ᓈᑎᓪᓗᒋᑦ. ᐅᓇᑕᖅᑐᒃᓴᐃᑦ ᓅᓚᐅᖅᐳᑦ ᑕᐃᑲᓐᖓᑦ 1960 ᕿᑎᐸᓗᖏᓐᓂ.

ᓇᓄᓕᕆᓂᕐᒥᒃ ᖃᐅᔨᓴᖅᑎᕐᔪᐊᑦ ᓴᖅᑭᓚᐅᖅᐳᑦ ᑕᒪᐅᖓ 1960 ᕿᑎᐸᓗᖏᓐᓂ. ᑕᐃᑦᓱᒪᓂ ᓇᓄᐃᑦ ᑲᑎᓐᖓᖃᑦᑕᓕᖅᑎᓪᓗᒋᑦ ᑰᔾᔪᐊᕌᓗᖕᒥ. ᐃᓄᐃᑦ ᐅᖃᖃᑦᑕᖅᓯᒪᔪᑦ ᓂᕿᑕᓕᖕᒪᕆᐊᓘᖃᑦᑕᓚᐅᕐᓂᖓᓄᑦ ᐊᑦᓯᕕᖓᓂ ᓂᕆᓇᓱᒡᕕᑦᓴᐅᓪᓗᓂ ᑕᐃᒫᑦ ᓇᓄᐃᑦ ᓅᖃᑦᑕᓚᐅᓐᖏᑦᑐᑦ ᐅᑭᐅᓕᒫᖅ ᑕᐃᑲᓐᖓᑦ.
ᐊᖑᓇᓱᒃᑎᖏᑦ ᑲᖏᕐᖠᓂᕐᒥ ᐊᒻᒪᓗ ᑎᑭᕋᕐᔪᐊᒥ ᐅᖃᓚᐅᕐᒥᔪᑦ 1970-ᖏᓐᓂ ᓇᓐᓂᐊᕆᐊᖃᖃᑦᑕᓚᐅᖅᑐᑦ ᑰᔾᔪᐊᕌᓘᑉ ᒥᑦᓵᓄᑦ. 1980-ᖏᓐᓂᓕ ᖃᐅᔨᕙᓪᓕᐊᓕᓚᐅᖅᑐᑦ ᓇᓄᓕᕐᔪᐊᒻᒪᕆᐊᓘᓕᕐᓂᖓᓂᒃ ᐊᒻᒪᓗ ᐊᕗᖔᓗᒃ ᓅᖃᑦᑕᕆᐊᖃᕈᓐᓃᖅᓱᑎᒃ ᓇᓐᓂᐊᕐᖢᑎᒃ. ᐅᑉᓗᒥᐅᔪᖅ ᐊᕐᕕᐊᒥ ᐊᖑᓇᓱᒃᑎᖏᑦ ᐅᖃᖃᑦᑕᖅᑐᑦ ᐅᐱᕐᖏᓪᓗᑎᒃ ᐊᒻᒪᓗ ᐊᐅᓪᓛᖅᓯᒪᓪᓗᑎᒃ ᖃᐅᔨᓴᐃᓐᓇᑦᓯᐊᖃᑦᑕᕆᐊᖃᓕᕐᒪᑕ ᓇᓄᕐᒧᑦ ᑎᑭᕌᖅᑕᐅᓕᓐᖏᒃᑲᓗᐊᕐᒪᖔᕐᒥ ᐅᐱᕐᖏᕕᖏᓐᓂ ᐊᒻᒪᓗ ᑕᒪᓐᓇ ᐅᓗᕆᐊᓇᖅᑐᒻᒪᕆᐊᓘᓕᖅᑐᖅ ᖃᐅᔨᓴᐃᓐᓇᖅᑐᖃᓐᖏᑐᐊᖅᐸᑦ.

ᑕᒪᓐᓇ ᐊᑦᓱᕉᓐᓂᖓᓇᖅᑐᒻᒪᕆᐊᓘᓕᖅᑐᑦ ᑰᑕᐃᑦ ᐃᓚᓐᖓᕆᐊᖅᑕᐅᖁᔭᐅᓂᖏᑦ ᖃᐅᔨᓴᖅᑎᕐᔪᐊᓂᒃ. ᒐᕙᒪᒃᑯᑦ ᐸᕐᓇᐅᑎᓕᐅᖅᓯᒪᕗᑦ ᑎᑎᕋᕆᐊᓐᖓᐅᑎᓂᒃ ᑕᒪᑦᓱᒧᖓ. ᐃᓚᓐᖓᕆᐊᖅᑕᐅᓃᑦ ᓄᓇᓕᖕᓂᒃ ᐋᓐᓂᖅᓯᓂᐊᖅᑐᒻᒪᕆᐊᓗᐃᑦ ᑮᓇᐅᔭᕐᔪᐊᓕᓐᓂᒃ ᐊᖑᓇᓱᒍᔾᔨᒋᐊᖃᑦᑕᖅᑐᓂᒃ ᐱᔾᔪᑎᒃᓴᑐᐊᕆᓪᓗᒋᑦ ᓲᕐᓗ ᐊᕐᕕᐊᓂ ᐊᒻᒪᓗ ᑎᑭᕋᕐᔪᐊᒥ.

ᐊᑐᓕᖁᔨᔾᔪᑦ

ᐅᓄᕐᓂᖏᓐᓄᑦ ᑐᕌᒐᓕᐊᖑᓯᒪᔪᒧᑦ ᒥᒃᓴᐅᓴᒍᑎ ᕿᒥᕐᕈᔭᐅᒃᑲᓐᓂᕆᐊᓕᒃ. ᐱᕙᓪᓕᐊᓂᕆᓯᒪᔭᖓ ᑕᐃᑲᓐᖓᓂᒃ ᖃᐅᔨᒪᔭᐅᓐᖏᒻᒪᑦ ᑕᖅᑳᓐᖓᓕᒫᖅ. ᒐᕙᒪᒃᑯᑦ ᐊᒻᒪᓗ ᑲᓇᑕᒥ ᓂᕐᔪᑎᓕᕆᔨᕐᔪᐊᒃᑯᑦ ᖃᐅᔨᓴᕆᐊᒃᑲᓐᓂᕆᐊᓖᑦ ᖃᐅᔨᓴᕈᑎᒥᓂᕐᒥᓂᒃ ᐊᒻᒪᓗ ᐃᓕᖃᓯᐅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ. ᐃᓄᐃᑦ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖃᑎᒌᓪᓗᑎᒃ ᑐᑭᑖᕈᑎᖃᕐᓂᐊᕐᓗᑎᒃ ᖃᑦᓯᐅᔭᕆᐊᖃᕐᓂᖓᓂᒃ ᑐᕌᒐᓕᐊᖑᓯᒪᔪᒧᑦ ᒥᒃᓴᐅᓴᒍᑎᒥᒃ. ᐊᐅᓚᑦᓯᓂᐊᕐᓂᕐᒧᑦ ᐸᕐᓇᐅᑏᑦ ᑎᑎᕋᖅᑕᐅᕙᓪᓕᐊᓂᐊᖅᐳᑦ ᑕᒪᐃᓐᓄᑦ ᐱᓕᕆᐊᖃᖅᑐᓄᑦ.

ᐊᓯᓐᖑᖅᑐᖃᕐᓂᐊᖅᐸᑦ ᐊᖑᔭᐅᔪᓐᓇᖅᑐᑦ ᐅᓄᕐᓂᖏᓐᓂᒃ ᑕᖅᑳᓐᖓᑦ ᑐᓴᕆᐊᕐᕕᖃᕐᓗᑎᒃ ᓂᓪᓕᕐᕕᖃᖅᑎᑕᐅᒋᐊᖃᕐᓂᐊᖅᐳᑦ. 

